
Церемонија на донација од Програмата на САД за контрола на  
извозот и граничната безбедност 

12 ноември 2013 
 
Амбасадорот на Соединетите Држави, Пол Д. Волерс, заедно со министерот за 
внатрешни работи, Гордана Јанкулоска, генералниот директор на Царинската управа, 
Ванчо Каргов, и други високи функционери, ќе присуствуваат на церемонија на 
донација на опрема што ќе се оддржи во среда, 13 ноември, со почеток во 11 часот. 
Програмата на Амбасадата на Соединетите Држави за контрола на извозот и 
граничната безбедност (EXBS)обезбеди донација на опрема, што ќе ја олесни работата 
на Граничната полиција при Министерството за внатрешни работи и на Царинската 
управа на Министерството за финансии. Опремета, во вредност од 479.000 
американски долари, се состои од уреди за ноќно гледање, опрема за термичка 
обработка на слики, инструменти за инспекција, камери за надзор, ГПС уреди за 
навигација, детектори за радиоактивност, и две патролни возила.   
 
Оваа донација ќе ја подобри способноста на Граничната полиција и на Царинската 
управа на Македонија да вршат професионална контрола на границата и да го 
подобрат функционирањето на граничните премини. Оваа донација, исто така ќе ги 
зголеми можностите на овие две гранични агенции за вршење на патролирање и 
надзор на границата, мобилни операции, операции за спречување на криминал, борба 
против прекуграничниот криминал и тероризмот, детекција на радиоактивност, 
идентификување на оружје за масовно уништување, како и водење основни и 
второстепени инспекции на граничните премини.    
 
Се покануваат медиумите да присуствуваат на церемонијата што ќе започне во 11:00 
часот, на 13 ноември, во хотелот Александар Палас во Скопје. Церемонијата вклучува и 
изложба на дел од донираната опрема. 

